
Ikaslea non, ikastola han 
Anitz geratzen da egiteko oraino bigarren mailaren alorrean 

BADU orain 30 urte Seaska­
ren baitan bilduak diren ikas­
tolek euskaldun familia ba­
koitzari euskarazko erakas­
kuntzan aukeratzeko ahala 
eskaintzen dietela. Lehen 
mailako sarea (2 urtetarik II 
urtera) Iparraldeko lurralde­
an zehar hedatu da. nahiz eta 
oraino eskaera eskaintza bai­
no handiagoa den. eta tokika 
egoitza egokiak eskuratzeko 
gatazkan aritu behar. Sohiita 
eta Urruna azken adibide. Ai­
tzitik. anitz gelditzen da egite­
ko bigarren mailaren alorre­
an (ll tik 18ra). norabide ez­
berdinetan. euskararen 
onarpena beti gogoan. 

Helburua argi da: lehen 
mailako ikasguneetarik ate­
ratzen diren gazteek eta ho­
rien burasoek bigarren mai­
lan sartzeko aukera behar du­
te. Kolegioa (l 1tik 15era) 
etxetik ahalik eta hurbilen 
ukatea alde batetik. eta beste­
tik gustuko irakaskuntza sai­
letan lizeo teknikoen eredua­
ren garatzeko premia (15-18). 

Kolegioen alorrean. lehe­
nik. aukeraren bideratzeko. 
Seaskak hiru gune aurreikus­
ten ditu Ipar Euskal Herrian. 
1984an sortu eta eraiki zen 
Kanbon barnealdearen eta 
kostaldearen artean kokatu­
rik dagoen Xalbador Kolegioa. 
Herri Urratsetako diruarekin. 
bertan zegoen etxea eta lu­
rraldea erosi eta ondotik lu­
rralde horietan eraikin be­
rriak altxa dituzte. egun 300 
bat ikasle dira bertan bilduak. 

Bigarren gunea iazko iraile­
an zabaldu zen. Ziburun. He­
rri Urratseko laguntzari es­
ker. besteak beste. Larzabal 
kolegioa itsasaldeko ikasle­
endako aproposa da. Etorki­
zun hurbileko asmoa. berriz. 
ekialdean Nafarroa Behereko 
eta Zuberoako ikasleendako 
ezinbestekoa den hirugarren 

Sohtitako ikastola. artean eraikitzen ari zirela. 1997. urtean. 

kolegioa irekitzea litzateke. 
Urteetan frogatu izan da hur­
biltasuna segurtatzean haur 
gehiagok egiten duela Lehen 
Mailatik Bigarren Mailarako 
jauzia. aukera ematen dene­
an. Ekialdeko kolegioaren 
proiektuarekin. bestalde, 
orain arte Kanbora eta barne­
tegira haurren igortzera be­
harturik zeuden burasoei 
euskaraz eskolatzeko aukera 
etxean bertan ukanen dute. 

Eredu teknikoak 

Euskarazko Lizeoa. Bernat 
Etxepare izenekoa. bat baka­
rra da Iparralde guztirako. 

Baionan kokaturik. Alor 
honetan hedapena aipatzen 
delarik. irakaskuntza­
eskaintzari pentsatzen da 
gehienbat. Aspaldian hizpide 
gai da. baina oraindik ez da 
gauzatu ahal izan. Une hone­
tan. Lizeoan literatura. eko­
nomia-soziala sailak eta zien­
tifikoa baizik ez dira atzema­
ten ahal. Ikasleak. ordea. ez 
dira denak batean edo beste­
an beti egokitzen. teknikaren 
gustua dutenak ere badira 
eta. Azken horiek ez dute 
aukerarik Seaskan segitzeko. 
are gutiago euskaraz. Xedea 
hemen eredu teknikoen 
eskaintzea litzateke. behar-

bada beste eskola batzuekin 
konbenio zenbait hitzarturik. 

Irakaskuntza eredu zein 
geografia aldetikako hedape­
naren zurkaitz gisa azaltzen 
da euskararen onarpen ofi­
zialaren premia. batez ere 
azterketen atalean. Erdieste 
h a ndiak lortu dira azken 
urteotan debeku hotzetik. gai 
zenbait edo gehienak Hez­
kuntza Nazionalak euskaraz 
pasatzea onesteraino. Kole­
gioko eskolatzea bukatzean. 
hamabost urterekin. ikasleak 
brebeta delakoa euskaraz 
iragaten ahal dute egun. 
lehen ez bezala. baina euska­
ra ez da azterketarako ikas-

gai gisa ageri oraino. Aldiz, 
lizeoko baxoa osoki frantse­
sez aurkezterat behartuak 
dira ikasleak. nahiz eta ikas­
keta guztiak euskaraz eginak 
ukan. Baxo edo batxilergoa 
euskaraz gainditzeko eskaera 
aspaldiko aldarrikapena da. 
baina Administrazioak orai­
no arrunt baztertua du. 

Azken finean. egoitza. ikas­
keta adar berrien arazoa eta 
azterketena. oraino legeZ 
onartua ez dagoen euskara­
ren ondorioak dira. boronda­
te politiko argi batek erraz 
konponduko lituzkeena. 
Herri Urratseko festan hain­
bat aldiz galdegin den bezala. 

